ՆԱԽԱԳԻԾ


Հայաստանի հանրապետության կառավարություն
 որոշում
____ _______________ 2017 թիվ ____-Ն
 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ՀՈԿՏԵՄԲԵՐԻ 5-Ի N 1373-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ
«Իրավական ակտերի մասին» Հայաստանի Հանրապետության օրենքի 70-րդ հոդ​վածի 5-րդ մասի համաձայն, Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2017 թվականի հոկտեմբերի 5-ի «Շահութահարկ վճարողների (բացառությամբ բանկերի, վարկային կազմակեր​պու​թյուն​ների, ապահովագրական ընկերությունների և արժեթղթերի շուկայի մասնագիտացված ան​ձանց) դեբիտորական պարտքերի հնարավոր կորուստների պահուստի (պահուստաֆոնդի) ձևավորման, դեբիտորական ու կրեդիտորական պարտքերի անհուսալի ճանաչման և դուրս​գրման կարգը հաստատելու և Հայաստանի Հանրապետության կառավարության 2002 թվականի դեկտեմբերի 19-ի N 2052-Ն որոշումն ուժը կորցրած ճանաչելու մասին» N 1373-Ն որոշ​ման 1-ին կետի 3-րդ ենթակետով հաստատված՝ 3-րդ հավելվածի 15-րդ կետում օրեն​քով սահմանված հայցային վաղեմության ժամկետի լրանալը բառերից հետո լրացնել շահու​թահարկ վճարողի լուծարման պահին հանրային ծառա​յու​թյուն​ների մատուցումից առա​ջա​ցած դեբիտո​րա​կան պարտքերը չպահանջելու վերաբերյալ որոշ​ման ընդունումը բառերը:

2. Սույն որոշումն ուժի մեջ է մտնում 2018 թվականի հունվարի 1-ից և տարածվում է նաև 2017 թվականի հունվարի 1-ից հետո ծագած հարաբե​րու​թյուն​ների վրա:
Հիմնավորում

«Հայաստանի Հանրապետության կառավարության 2017 թվականի հոկտեմբերի 5-ի N 1373-Ն որոշման մեջ լրացում կատարելու մասին» ՀՀ կառավարության որոշման նախագծի վերաբերյալ
1. Իրավական ակտի անհրաժեշտությունը. Նախագծի ներկայաց​ումը պայմա​նավորված է հանրային ծառայություններ մատուցող շահութահարկ վճարողների լուծարման պահին առկա դեբի​տո​րա​կան պարտքերի դուրսգրման հարաբերությունների հստակեց​մամբ:
2. Ընթացիկ իրավիճակը և խնդիրները. 2018 թվականի հունվարի 1-ից ուժի մեջ մտնող Հայաստանի Հանրապետության կառավարության 2017 թվականի հոկտեմբերի 5-ի N 1373-Ն որոշման 3-րդ հավելվածով հանրային ծառայություններ մատուցող կազմա​կեր​պու​թյուն​ների համար նախատեսված է դեբիտորական պարտքի դուրսգրման առանձին կարգ: Նշյալ կարգի համաձայն, դեբիտորական պարտքի գումարները ներելու դեպքում դրանց գծով դուրս գրված գումարների չափով ավելացվում է հաշվետու (հարկային) տարվա համա​խառն եկամուտը: Միաժամանակ, նույն կարգի համաձայն, պարտքի ներում չի համարվում պարտքը պահանջելու՝ օրենքով սահմանված հայցային վաղե​​մության ժամկետի լրանալը,  պար​տատիրոջ կողմից պարտքը պահանջելու համար չձեռ​նարկված գործողությունները, մաս​նավորապես, դատա​րան չդիմելը, ծանուցագրեր չուղարկելը և պարտքի գանձման ուղղու​թյամբ այլ գործողություններ չիրականացնելը:
Խնդիրը կայանում է նրանում, որ պարտքի ներում չհամարվելու դեպքերի վերոնշյալ շար​քում հանրային ծառայություններ մատուցող շահութահարկ վճարողի լուծարման պահին առկա դեբիտո​րա​կան պարտքերը չպահանջելու վերաբերյալ որոշման ընդունման դեպքը սահ​​​մանված չէ, ինչը կարծում ենք տրամաբանական չէ՝ հաշվի առնելով այն հանգամանքը, որ այդ դեպքում կստացվի, որ լուծարվող հանրային ծառայություններ մատուցող ընկե​րու​թյուն​​​ների կողմից իրենց բաժանորդների մասով ունեցած դեբիտորական պարտքերի ներումը կհամարվի համախառն եկամտի տարր և չհավաքագրված դեբիտորական պարտ​​քերի մասով լուծարվող ընկերությունների մոտ կառաջանա շահութահարկ վճարելու պար​տա​վորություն:
3. Տվյալ բնագավառում իրականացվող քաղաքականությունը. Ներկայումս ՀՀ կառա​​վարության կողմից իրականացվող հարկային քաղաքա​կա​նությունն ուղղ​​​​​​ված է հար​կումից խուսափելու ռիսկերի նվազեցմանը:

4. Կարգավորման նպատակը և բնույթը. Նախագծի կարգավորման նպա​տա​կը հանրային ծառայություններ մատուցող շահութահարկ վճարող կազմակերպությունների կող​մից հանրային ծառայությունների մատուցումից առաջացած անհուսալի դեբի​տո​րական պարտ​քերի դուրսգրման հարաբերությունները հստա​կեցնելն է:
5. Նախագծի մշակման գործընթացում ներգրավված ինստիտուտները և անձինք. Նախագի​ծը մշակվել է ՀՀ ֆինանսների նախարարության կող​​մից: 
6. Ակնկալվող արդյունքը. Նախագծի ընդունման արդ​​յուն​քում ակնկալվում է սահ​մա​նել, որ դուրս գրված անհուսալի դեբիտորական պարտքերի մասով պարտքի ներում չի համարվում նաև հանրային ծառայություններ մատուցող շահութահարկ վճարողների լուծար​ման պահին առկա հանրային ծառայությունների մատուցումից առաջացած դեբի​տո​րա​կան պարտքերը չպահանջելու վերաբերյալ որոշման ընդու​նումը:
Տեղեկանք
«Հայաստանի Հանրապետության կառավարության 2017 թվականի հոկտեմբերի 5-ի N 1373-Ն որոշման մեջ լրացում կատարելու մասին» ՀՀ կառավարության որոշման նախագծի ընդունման առնչությամբ այլ իրավական ակտերի ընդունման անհրաժեշտության վերաբերյալ
«Հայաստանի Հանրապետության կառավարության 2017 թվականի հոկտեմբերի 5-ի N 1373-Ն որոշման մեջ լրացում կատարելու մասին» ՀՀ կառավարության որոշ​ման նախա​գծի ընդուն​մամբ այլ իրա​վա​կան ակտերի ընդուն​​ման անհրաժեշտության չի առա​ջանում:

Եզրակացություն
«Հայաստանի Հանրապետության կառավարության 2017 թվականի հոկտեմբերի 5-ի N 1373-Ն որոշման մեջ լրացում կատարելու մասին» ՀՀ կառավարության որոշման նախագծի ընդունմամբ պետական բյուջեի եկամուտների նվազեցման կամ ծախսերի ավելացման մասին
«Հայաստանի Հանրապետության կառավարության 2017 թվականի հոկտեմբերի 5-ի N 1373-Ն որոշման մեջ լրացում կատարելու մասին» ՀՀ կառավարության որոշ​ման նախա​գծի ընդուն​​​մամբ պետա​կան բյուջեի եկա​մուտ​ների նվազեցում կամ ծախ​սերի ավելացում չի ակն​կալ​​​վում:
ԱՄՓՈՓԱԹԵՐԹ
«Հայաստանի Հանրապետության կառավարության 2017 թվականի հոկտեմբերի 5-ի N 1373-Ն որոշման մեջ լրացում կատարելու մասին» ՀՀ կառավարության որոշման նախագծի վերաբերյալ շահագրգիռ մարմինների կողմից ներկայացված առաջարկությունների, դրանց ընդունման կամ չընդունման վերաբերյալ
	Առարկության, առաջարկության հեղինակը¸ գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	ՀՀ տնտեսական զարգացման և ներդրումների նախարարություն 10.11.2017թ.

թիվ 05/09.1.4/11122-17
	Դիտողություններ և առաջարկություններ չկան:
	
	

	ՀՀ կառավարությանն առընթեր պետական եկամուտների կոմիտե 

10.11.2017թ.

թիվ 01/3-1/46697-17
	Դիտողություններ և առաջարկություններ չկան:
	
	

	ՀՀ արդարադատության նախարարություն 14.11.2017թ.

թիվ 01/20417-17
	Նկատի ունենալով «ՀՀ կառավարության 2017 թվականի հոկտեմբերի 5-ի N 1373-Ն որոշման մեջ լրացում կատարելու մասին» ՀՀ կառավարության որոշման նախագծի նորմատիվ բնույթը` նախագծի անվանման մեջ անհրաժեշտ է լրացնել «-Ն» տառը:   
	Ընդունվել է:
	Նախագծում կատարվել է համապատասխան լրացում:


